
Grunnupplýsingar 

 
Rannsóknarnúmer: 

 
 

ÞJMS númer: 

2015-81 
 
Stutt lýsing rannsóknar:  

Könnun á umfangi og eðli minja í hættu vegna 
ágangs sjávar.   
 
Tegund: 
Könnunarrannsókn 
 
Staðsetning:  
Sandvík, Bær, Kaldrananeshreppur, Vestfirðir. 
 
GPS: 
58045 N 388821 A 
 
Rannsóknartími:  
6. júlí 2016 
 
Starfsmenn: 

Einar Ísaksson, Guðmundur St. Sigurðarson, Magnús Freyr Gíslason, Þór 

Hjaltalín. 

 

 

 

201504-0146 

1. Aðdragandi vettvangsferðar  

Sumarið 2015 hafði Bergsveinn Birgisson samband við Minjastofnun Íslands 
vegna fisk- og dýrabeina sem fallið höfðu úr rofabarði við sjávarkamb í Sandvík 
(Bæ) á Selströnd í Kaldrananeshreppi. Bergsveinn hafði safnað beinunum 
saman og haft samband við fornleifafræðinga í kjölfarið, þ.m.t. Albínu Huldu 
Pálsdóttur, dýrabeinafræðing.  
Minjavörður Vestfjarða fór á vettvang sumarið 2015 og kannaði aðstæður. 
Greinilegt var að mannvistarleifar voru að týnast í hafið úr rofinu.  
Sumarið 2016 fóru Guðmundur St. Sigurðarson fornleifafræðingur, Magnús 
Gíslason arkitekt, Þór Hjaltalín minjavörður Norðurlands vestra og Einar Ísaks-
son minjavörður Vestfjarða að kanna umfang og eðli minjastaðarins.  
 
 
 
2. Fyrri rannsóknir 

Albína Hulda Pálsdóttir hefur skrifað skýrslu um efnið og segir m.a. „út frá frás-
ögn Bergsveins um fundaraðstæður, að ekki séu krítarpípu- eða leirkersbrot að 
finna við rofið og því að í safninu eru svína- og rostungsbein virðist möguleiki að 
við Bakkagerði sé að rofna ruslahaugur frá því fyrir 1300. Vissulega er ekki hægt 
að fullyrða neitt um það út frá þeim gögnum sem nú liggja fyrir en dýrabeina-
safnið gefur tilefni til þess að rofið sé skoðað frekar. Líkt og áður kom fram eru 
svínabein ekki sérlega algeng í íslenskum dýrabeinasöfnum eftir 1300“ (2015). 

Bergsveinn Birgisson hefur einnig sagt að á svæðinu (Bæ) hafi fundist sverðs-
hjölt („sem því miður var hent“). 
Ragnar Edvardsson hefur skrásett fornleifar í Kaldrananeshreppi (Fornleifa-
skráning í Kaldrananeshreppi, Strandasýslu. Lokaskýrsla. [án árs]).  
 
 
3. Staðhættir og ástand minja 

Sandvík er alllöng vík neðan við bæinn Bæ á Selströnd í Kaldrananeshreppi. Í 
víkinni er töluvert um tóftir, m.a. kartöflugarðar, kartöflugeymsla og fleiri tóftir 
sem tengjast búskap og sjósókn. Veðrasamt er í Sandvík og undanfarin ár hefur 
sjórinn grafið undan bökkum víkurinnar með þeim afleiðingum að úr falla bein 
af dýrum og fiski. Sumarið 2017 fannst jafnframt brýni í fjöruborðinu. Hafið 
grefur undan bökkunum og étur undan rótinni en grastorfurnar leggjast yfir 

sárin, svo að í fyrstu sýn virðist rofið ekki alvarlegt. Verst er ástandið við hól 
nokkurn sem talin er vera forn öskuhóll.  

 

 

4. Rannsókn – aðferð 

 
Teknar voru ljósmyndir með flygildi (dróna) af tóftunum og nærumhverfi. 
Tóftirnar voru mældar upp með nákvæmu staðsetningartæki (Trimble) og sjávar-
kanturinn einnig. Tekið var snið í rofið þar sem landbrot hefur verið sem mest. 
Sniðið var eingöngu hreinsað en ekki stóð til að grafa upp neinar minjar. Töluvert 
fannst af ösku sem bendir til þess að sannanlega sé um að ræða öskuhól/rusla-
haug. Allmikið af fiskbeinum kom í ljós, ásamt stórgripabeinum. Bein úr stórgrip 
sem kom neðst úr mannvistarlögunum var tekið og sent til kolefnisaldursgrein-
ingar. Enga gjósku er að finna á svæðinu sem hægt væri að nota til að aldursgreina 
minjarnar og því nauðsynlegt að láta greina sýni í þeim tilgangi. 
 

 

Mynd 1. Sandvík. Ljósmynd: Magnús Freyr Gíslason. 



Sandvík á Selströnd: 
Könnun á sjávarrofi í öskuhól 

  Minjastofnun Íslands 
2018 

 

 

6/11 

 

Mynd 2. Snið í rofabarðið. Ljósmynd: Magnús Freyr Gíslason. 

 

 

Mynd 3. Uppmældar tóftir. Teikning: Guðmundur St. Sigurðarson. 

5. Niðurstöður 

Niðurstaða rannsóknarinnar var sú að um öskuhól var að ræða. Líklegt má telja 
að búseta hafi verið í Sandvík á miðöldum en hlutverk staðarins breyst í tímans 
rás. Aldursgreining stórgripabeinsins sýndi að beinið var með 95% öryggi frá 
árunum 777-973 e.Kr.  
 

 

Mynd 4. Brýni sem fannst neðan við öskuhólinn sumarið 2017. Ljósmynd: Einar Ísaksson. 

 

 

6. Lokaorð – mótvægisaðgerðir 

Rannsókn Minjastofnunar í Sandvík sumarið 2016 var stutt og einföld og miðaði 
eingöngu að því að kanna umfang og eðli minjastaðarins. Í ljósi funda, umfangs 
minjastaðarins og aðstæðna má telja brýna nauðsyn á fornleifauppgreftri á 
svæðinu.  
 
 
 
7. Heimildaskrá 

Albína Hulda Pálsdóttir, Bergsveinn Birgisson (2015). Dýrabein úr rofi við Bæ 1
 í Kaldrananeshreppi, Strandasýslu. Skýrslur Íslenskra fornleifarann-

sókna. Reykjavík.  

Ragnar Edvardsson. [án árs]. Fornleifaskráning í Kaldrananeshreppi, Stranda-
sýslu. Lokaskýrsla. FS185-99133. Fornleifastofnun Íslands ses. Reykja-
vík. 

8. Myndaskrá  

Mynd 1. Sandvík. Ljósmynd: Magnús Freyr Gíslason. 
Mynd 2. Snið í rofabarðið. Ljósmynd: Magnús Freyr Gíslason. 
Mynd 3. Uppmældar tóftir. Teikning: Guðmundur St. Sigurðarson. 
Mynd 4. Brýni sem fannst neðan við öskuhólinn sumarið 2017. Ljósmynd: Einar 
Ísaksson. 
 
 
 
 
9. Viðaukar 

1. Sniðteikningar 
2. Niðurstöður aldursgreiningar 

 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 



Sandvík á Selströnd: 
Könnun á sjávarrofi í öskuhól 

  Minjastofnun Íslands 
2018 

 

 

9/11 

Viðauki 1. Sniðteikningar 

Viðauki 2. Niðurstöður aldursgreiningar 

 






